
2016 во вӧльгым тӧлысь 1 лунся 130 №-а Индӧдӧн
(1 №-а содтӧд)
Коми Республикаса Юралысьлӧн Администрация йылысь 
ПОЛОЖЕНИЕ
І. Панас
1. Коми Республикаса Юралысьлӧн Администрация (водзӧ — Администрация) лоӧ Коми Республикаса олӧмӧ пӧртысь власьт органӧн, коді отсалӧ Коми Республикаса Юралысьлы, Коми Республикаса Веськӧдлан котырлы наӧн уджмогъяссӧ збыльмӧдӧмын, коді видзӧдӧ  Коми Республикаса олӧмӧ пӧртысь власьт тэчасын органъясӧн Коми Республикаса Юралысьлысь, Коми Республикаса Веськӧдлан котырлысь помшуӧмъяс (тшӧктӧмъяс) збыльмӧдӧм бӧрся, коррупция боксянь да мукӧд ногӧн инӧд торкалӧмысь ӧлӧдан органӧн да Коми Республикаса канму гражданскӧй службаӧн (водзӧ – гражданскӧй служба), коді збыльмӧдӧ уджъяс информатизация, юӧр боксянь видзчысянлун, связь юкӧнын канму политика, нормативнӧй да инӧд боксянь ладмӧдӧмсӧ лӧсьӧдӧм да збыльмӧдӧм серти, збыльмӧдӧ печать да йӧзӧс юӧртан средствоясын, телерадиовещание, йӧзӧдчан да полиграфия уджын, Коми Республикаын социальнӧй реклама лӧсьӧдан да паськӧдан юкӧнын канму политика, Коми Республикаын муниципальнӧй службаӧн веськӧдлан орган Коми Республикаса олӧмӧ пӧртысь власьт органъяслысь, Коми Республикаын кар кытшъясса да муниципальнӧй районъясса  меставывса асвеськӧдлан органъяслысь уджсӧ донъялан органӧн, коді ладмӧдӧ Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь уджсӧ налысь уджсӧ бурмӧдӧм серти, а сідзжӧ лоӧ навигация удж юкӧнын могъяс збыльмӧдӧм вылӧ Коми Республикаса олӧмӧ пӧртысь власьт уполномочитӧм органӧн.
2. Аслас уджын Администрация кутчысьӧ Россия Федерацияса Оланподулӧ, федеральнӧй оланпасъясӧ, Коми Республикаса Оланподулӧ,  Коми Республикаса оланпасъясӧ, Россия Федерацияса мукӧд нормативнӧй инӧда актӧ да Коми Республикаса нормативнӧй инӧда актӧ, тайӧ Положениеӧ, а сідзжӧ Россия Федерацияса Президент бердын коррупциялы паныд удж нуӧдӧм серти сӧветлӧн да сылӧн президиумлӧн, Коми Республикаын коррупциялы паныд удж нуӧдӧм серти удж ладмӧдан комиссиялӧн да сылӧн президиумлӧн помшуӧмъясӧ, кутшӧмъясӧс примитӧма налӧн компетенцияын.
3. Администрация урчитӧм пӧрадокын ӧтвылысь уджалӧ федеральнӧй канму власьт органъяскӧд да налӧн мутас органъяскӧд, Коми Республикаса канму власьт органъяскӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд, а сідзжӧ ӧтйӧза ӧтувъяскӧд да мукӧд организациякӧд.
4. Администрация лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъяс вылын аслас нима печать, мукӧд печать, штампъяс да урчитӧм образеца бланокъяс, Россия Федерацияса оланпастэчас серти восьтӧм тшӧтъяс.

5. Администрация видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкудйысь сьӧм тшӧт весьтӧ.
6. Администрациялӧн инпас (юридическӧй инпас): Сыктывкар, Коммунистическӧй ул., 9 керка.
ІІ. Медшӧр могъяс
7. Администрациялӧн уджын медшӧр могъяс:
1) сетны отсӧг Коми Республикаса Юралысьлы Коми Республикаса медвылыс чина мортлысь уджмогъяс збыльмӧдӧмын;
2) сетны отсӧг Коми Республикаса Юралысьлы Коми Республикаын пытшкӧсса социальнӧй да экономическӧй политикаын шӧр туйвизьяс индӧмын да збыльмӧдӧмын;
3) сетны отсӧг Коми Республикаса Юралысьлы канму органъяслӧн да Коми Республикаын меставывса асвеськӧдлан органъяслӧн сёрнитчӧмӧн да ӧтув уджалӧмын;
4) сетны отсӧг Коми Республикаса Юралысьлы кадръяс серти юалӧмъяс решитӧмын, кутшӧмъяс пырӧны сылӧн веськӧдлӧм улӧ;
5) могмӧдны Коми Республикаса Юралысьлысь да Коми Республикаса Веськӧдлан котырлысь удж;

6) лӧсьӧдны урчитӧм удж юкӧнын Коми Республикаын канму да муниципальнӧй веськӧдлан эффективнӧй система;

7) артмӧдны Коми Республикаса канму чинъясын, Коми Республикаын муниципальнӧй чинъясын уджалысь йӧзлысь, Коми Республикаса канму гражданскӧй служащӧйяслысь, Коми Республикаын муниципальнӧй служащӧйяслысь да гражданалысь коррупция оласног дорӧ терпиттӧмлун;

8) ӧлӧдны Коми Республикаса олӧмӧ пӧртысь власьт органъясын, организацияясын коррупция боксянь инӧд торкалӧмъясысь, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс;
9) видзӧдны Коми Республикаса олӧмӧ пӧртысь власьт тэчасын Коми Республикаса канму чинъясын уджалысь йӧзӧн, кодъяслы федеральнӧй оланпасъясӧн мукӧдтор абу урчитӧма, Коми Республикаса канму гражданскӧй служащӧйясӧн (водзӧ – гражданскӧй служащӧй) да йӧзӧн, кодъяс уджалӧны уджалан сёрнитчӧмъяс подув вылын организацияясын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, кутӧдъясӧ, дзескӧдӧмъясӧ да корӧмъясӧ кутчысьӧм бӧрся, кутшӧмъясӧс урчитӧма коррупциялы паныд удж нуӧдӧм могысь;

10) могмӧдны гражданскӧй служащӧйясӧн рӧскод бӧрся контроль йылысь Россия Федерацияса оланпастэчас корӧмъясӧ, а сідзжӧ коррупциялы паныд удж нуӧдан мукӧд нормаӧ кутчысьӧм;

11)  лӧсьӧдны условиеяс, медым Коми Республикаса олысьяс босьтісны социальнӧй тӧдчанлуна юӧръяссӧ йӧзӧс юӧртан средствояс пыр;
12) лӧсьӧдны условиеяс сы вылӧ, медым сӧвмӧдны коммуникацияяс да йӧзӧс юӧртан средствояс, сы лыдын электроннӧй (“Ӧтуввез” вез, телевизионнӧй (сы лыдын цифрӧвӧй) вещание да радиовещание система сӧвмӧдӧмсӧ пыртӧмӧн), печать, йӧзӧдчан да полиграфия удж (водзӧ – йӧзӧс юӧртан средствояс);
13) збыльмӧдны Коми Республикаын мераяс, кутшӧмъясӧс веськӧдӧма социальнӧй рекламалысь ногтуйсӧ да сійӧс меститан окталун кыпӧдӧм вылӧ;
14) могмӧдны олысьяслысь, Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, Коми Республикаса канму учреждениеяслысь, Коми Республикаын муниципальнӧй учреждениеяслысь, мукӧд организациялысь связь услугаясӧн, юӧр ресурсъясӧн вӧдитчӧмын да юӧр боксянь йитӧдъясын коланлунсӧ;
15) отсавны пыртны Коми Республика мутасын юӧртан технологияяс, сы лыдын сӧвмӧдны Коми Республикаын электроннӧй веськӧдлан котыр;
16)  лӧсьӧдны Коми Республика мутасын юӧра йӧзкотыр сӧвмӧдӧм вылӧ условиеяс.
ІІІ. Администрациялӧн удж

8. Администрация сы водзын пуктӧм могъяс збыльмӧдӧм вылӧ вӧчӧ татшӧм уджъяс:

1) сетӧ отсӧг Коми Республикаса Юралысьлы мортлӧн да гражданинлӧн инӧдъяс да вӧля дорйӧм серти юалӧмъясын;
2) сетӧ отсӧг Коми Республикаса Юралысьлы кансяма ютыръяскӧд, ӧтйӧза ӧтувъяскӧд, мукӧд гражданскӧй йӧзкотыр тэчаскӧд ӧтувъя удж серти юалӧмъясын, сы лыдын отсалӧ налӧн сӧвмӧмлы да зумыдмӧмлы;

3)  сетӧ отсӧг Коми Республикаса Юралысьлы  суйӧрсайса канмуяслӧн канму органъяскӧд да налӧн чина йӧзкӧд, россияса да суйӧрсайса политическӧй да ӧтйӧза уджалысьяскӧд, войтыркостса да суйӧрсайса организацияяскӧд ӧтувъя удж серти юалӧмъясын;
4) сетӧ отсӧг нуӧдны Коми Республикаын Россия Федерацияса ӧтувъя ортсы туйвизь серти Коми Республикаса войтыркост йитӧдъяс юкӧнын политика;

5) могмӧдӧ Коми Республикаса Юралысьлысь федеральнӧй канму власьт органъяскӧд да налӧн мутас органъяскӧд, Коми Республикаса канму власьт органъяскӧд, Коми Республикаса мукӧд канму органкӧд, Коми Республикаын меставывса асвеськӧдлан органъяскӧд да организацияяскӧд ӧтувъя удж;
6) дасьтӧ Коми Республикаса Юралысьлы Коми Республикаын пытшкӧсса социальнӧй да экономическӧй политикаын медшӧр туйвизьяс урчитӧм да збыльмӧдӧм могысь вӧзйӧмъяс, рекомендацияяс да мукӧд материал;

7) котыртӧ  Коми Республикаса Каналан Сӧветын Коми Республикаса Юралысьлы,  Коми Республикаса Веськӧдлан котырлы оланпас вӧзъян инӧд збыльмӧдӧм;

8) дасьтӧ Коми Республикаса Юралысьӧн Коми Республикаса оланпасъяс кырымалӧм йылысь либӧ найӧс кырымавны ӧткажитӧм йылысь вӧзйӧмъяс;

9) пыртӧ Коми Республикаса Юралысьлы, Коми Республикаса Веськӧдлан котырлы видлалӧм вылӧ Коми Республикаса инӧда акт балаяс;
10)  могмӧдӧ Коми Республикаса Юралысьӧн кырымалӧм инӧда актъяссӧ, Коми Республикаса Веськӧдлан котырӧн примитӧм инӧда актъяссӧ  урчитӧм пӧрадокын йӧзӧдӧм (публикуйтӧм), лэдзӧм;
11) дасьтӧ Коми Республикаса Юралысьлы Коми Республикаса Веськӧдлан котырлӧн удж бӧртасъяс йылысь быдвося отчётъяс вылӧ материалъяс;

12) дасьтӧ шедӧдӧм петкӧдласъяс йылысь Коми Республикаса Юралысьлысь доклад бала сы могысь, медым донъявны Коми Республикаса олӧмӧ пӧртысь власьт органъяслысь отчётнӧй воын удж окталунсӧ да налӧн 3 вося кадколаст вылӧ планируйтан петкӧдласъяссӧ, а сідзжӧ отсалӧ урчитӧм пӧрадокын Коми Республикаса Юралысьлы сійӧс петкӧдлан юалӧмъясын;
13) дасьтӧ Коми Республикаын кар кытшъясса да муниципальнӧй районъясса меставывса асвеськӧдлан органъяслысь удж окталунсӧ донъялан мониторинглӧн бӧртасъяс йылысь Коми Республикаса своднӧй доклад бала;

14) дасьтӧ да сетӧ Россия Федерацияса экономика сӧвмӧдан министерствоӧ:

а) Коми Республикаса олӧмӧ пӧртысь власьт органъясӧн Коми Республикаын дінму канму контроль (дӧзьӧр) збыльмӧдӧм йылысь своднӧй доклад;

б) меставывса асвеськӧдлан органъясӧн Коми Республикаын муниципальнӧй контроль збыльмӧдӧм йылысь своднӧй доклад;

15) колана ногӧн збыльмӧдӧ  Коми Республикаса Юралысьлысь, Коми Республикаса Веськӧдлан котырлысь тшӧктӧмъяссӧ, кутшӧмъясӧс сетӧма Администрациялӧн уджалан юкӧнӧ пырысь  юалӧмъяс серти Россия Федерацияса Президентлысь тшӧктӧмъяс да индӧмъяс вылӧ “Россия Федерацияса Президентлысь тшӧктӧмъяс да индӧмъяс збыльмӧдӧмсӧ бурджыка котыртан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдӧм серти;

16) видзӧдӧ “Россия Федерацияса Президентлысь тшӧктӧмъяс да индӧмъяс збыльмӧдӧмсӧ бурджыка котыртан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдігӧн Коми Республикаса олӧмӧ пӧртысь власьт органъясӧн, Коми Республикаса Юралысьӧн лӧсьӧдӧм Коми Республикаса канму органъясӧн Россия Федерацияса Президентлысь тшӧктӧмъяс да индӧмъяс збыльмӧдӧм могысь колана ногӧн олӧмӧ пӧртӧм бӧрся;
17) видзӧдӧ Коми Республикаса олӧмӧ пӧртысь власьт тэчасын органъясӧн Коми Республикаса Юралысьлысь, Коми Республикаса Веськӧдлан котырлысь мукӧд помшуӧм (тшӧктӧм) збыльмӧдӧм бӧрся;
18) сетӧ отсӧг Коми Республикаса Юралысьлы Коми Республикаын награднӧй политика збыльмӧдӧмын, сы лыдын Коми Республикаса канму наградаяс да Коми Республикаса мукӧд награда сетан юалӧмъясын;
19) лӧсьӧдӧ да збыльмӧдӧ Коми Республикаса Юралысьлысь инӧда политика концепциясӧ да урчитӧм пӧрадок серти участвуйтӧ оланпасъяс лӧсьӧдӧм серти планъяс дасьтӧмын;

20) збыльмӧдӧ Коми Республикаса Юралысьлӧн, Коми Республикаса Веськӧдлан котырлӧн, Администрациялӧн удж йылысь юӧрӧн вӧдитчыны позянлун юкӧнын “Канму органъяслӧн да меставывса асвеськӧдлан органъяслӧн удж йылысь юӧрӧн вӧдитчыны позянлунсӧ могмӧдӧм йылысь” Федеральнӧй оланпас;
21) сетӧ отсӧг Коми Республикаса Юралысьлы кадръяс серти сылысь уджмогъяс збыльмӧдӧмын;
22) дасьтӧ Коми Республикалӧн олӧмӧ пӧртысь власьт тэчасын органса юрнуӧдысьӧс вежысь,  Коми Республикалӧн олӧмӧ пӧртысь власьт тэчасын органса референт чинӧ индыны позянлун йылысь кывкӧртӧдъяс;
23) нуӧдӧ Коми Республикаса олӧмӧ пӧртысь власьт органъяслӧн удж серти функциональнӧй анализ да дасьтӧ вӧзйӧмъяс тайӧ органъяслысь медыджыд штат лыдсӧ вежӧм серти;

24) лӧсьӧдӧ вӧзйӧмъяс Коми Республикаса канму учреждениеяслысь лыдсӧ вежӧм серти, кутшӧмъясӧс лӧсьӧдісны (сы лыдын выль ног котыртӧмӧн)  Коми Республикаса олӧмӧ пӧртысь власьт органъяслысь удж да лыд бурмӧдӧм серти;

25) лӧсьӧдӧ да нуӧдӧ Коми Республикаса кадрӧвӧй резерв, сетӧ урчитӧм пӧрадокын Коми Республикаса кадрӧвӧй резервысь выпискаяс;

26) котыртӧмӧн да техническӧя могмӧдӧ Коми Республикаса веськӧдлысь кадръяс резервӧ пыртӧм вылӧ конкурс нуӧдӧмсӧ, котыртӧ Коми Республикаса веськӧдлан кадръяс резервкӧд удж;

27) котыртӧ Коми Республикалӧн олӧмӧ пӧртысь власьт тэчасса органъясын, Коми Республикаса мукӧд канму органын том специалистъяслысь стажируйтчӧмсӧ;

28) лӧсьӧдӧ да нуӧдӧ:

а) Коми Республикаса веськӧдлан вынйӧрлысь мыччӧдъяс база;

б) Канму службалӧн да веськӧдлан кадръяслӧн федеральнӧй порталын юӧртан ресурссӧ, Коми Республикаса канму гражданскӧй службаын прӧст чинъяс йылысь тӧдмӧгъяс,  а сідзжӧ веськӧдлан кадръяс федеральнӧй резервӧ пыртӧм могысь Коми Республикаса Юралысьӧн вӧзйӧм йӧз йылысь тӧдмӧгъяс йӧзӧдан да пыр выльмӧдан юкӧнын.

29) вӧчӧ Коми Республикаын организацияяслы да овмӧс нуӧдысь мукӧд субъектлы веськӧдлан кадръяс дасьтан мероприятиеяс нуӧдӧм серти котыртысьлысь уджсӧ, сы лыдын “Россия Федерациялӧн народнӧй овмӧсса организацияяслы веськӧдлан кадръяс дасьтӧм йылысь” Россия Федерацияса Президентлӧн 1997 во сора тӧлысь 23 лунся 774 №-а Индӧд Коми Республикаын збыльмӧдӧм серти;
30) участвуйтӧ Коми Республикаын бӧръяна муниципальнӧй чинъясын уджалысь йӧзӧн, Коми Республикаын муниципальнӧй служащӧйясӧн да Коми Республикаын меставывса асвеськӧдлан органъясын мукӧд уджалысьӧн уджсикасын содтӧд тӧдӧмлун босьтӧмсӧ могмӧдӧмын, а сідзжӧ ладмӧдӧ Коми Республикаын муниципальнӧй служба сӧвмӧдан уджтас збыльмӧдан кадколастын муниципальнӧй службалы кадръясӧс дасьтӧмсӧ котыртӧм серти Коми Республикаын меставывса асвеськӧдлан органъяслысь уджсӧ;

31) аслас компетенцияын участвуйтӧ аттестуйтан, конкурсса комиссияясын, кутшӧмъясӧс лӧсьӧдӧны Коми Республикаса канму органъясын, служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм серти комиссияясын, кутшӧмъясӧс лӧсьӧдӧма Коми Республикаса канму органъясын да Коми Республикаын меставывса асвеськӧдлан органъясын;
32)  могмӧдӧ полиграф отсӧгӧн торъя психофизиологическӧй туялӧм нуӧдӧм;

33) котыртӧ:

а) Коми Республикалӧн олӧмӧ пӧртысь власьт органъясса юралысьяслысь удж донъялӧмсӧ;

б) Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияса юралысьяслысь (юрнуӧдысьяслысь) удж донъялӧмсӧ;

34) котыртӧ Коми Республикаын социальнӧй услугаяс сетан организацияяслысь удж ногтуйсӧ донъялан асшодъя система лӧсьӧдан удж; 
35) котыртӧ олысьясӧс Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь удж окталунсӧ олысьясӧн донъялӧм серти асшодъя опрос нуӧдӧмсӧ;

36) котыртӧмӧн могмӧдӧ меставывса асвеськӧдлан органъяслӧн (муниципальнӧй юкӧнъясса, меставывса администрацияяслӧн юралысьяслысь, муниципальнӧй юкӧнъясса бӧрйӧм органъясӧн веськӧдлысьяслысь), ӧтувъя предприятиеяслӧн да  учреждениеяслӧн, кодъяс уджалӧны  дінмуын да муниципалитетъясын, акционер котыръяслӧн юрнуӧдысьяслысь, кодъяслӧн контрольнӧй акция пакетыс пырӧ Коми Республика эмбурӧ либӧ Коми Республика мудорын меститчӧм муниципальнӧй юкӧнъясса муниципальнӧй эмбурӧ, кӧні сетӧны Коми Республика мудорын меститчӧм муниципальнӧй юкӧнъясса олысьяслы услугаяс, удж окталунсӧ олысьясӧн донъялӧм серти юӧртан да телекоммуникация вез да “Ӧтуввез” юӧртан да телекоммуникация везйын Коми Республикаса официальнӧй сайтын да Коми Республика мудорын меститчӧм муниципальнӧй юкӧнъяслӧн официальнӧй сайтъясын юӧртан да телекоммуникация везъяс да юӧртан технологияяс отсӧгӧн опросъяс нуӧдӧм;
37) примитӧ помшуӧмъяс:

а) гражданскӧй службаын класснӧй чинъяс сетӧм йылысь;

б) Коми Республикаса канму чинъясын, гражданскӧй служба чинъясын  уджалысь йӧзлы уна вося уджысь пенсия мынтӧмсӧ индӧм да дугӧдӧм йылысь;

в) Коми Республикаса канму чинын, гражданскӧй служба чинын уджалысь мортлӧн, коді кувсис, семьяӧ пырысьяслы вердысьӧс воштӧм вӧсна страхӧвӧй пенсия дорӧ быдтӧлысся содтӧд сьӧм мынтӧмсӧ индӧм да дугӧдӧм йылысь;
38) нуӧдӧ:

а) Коми Республикаса олӧмӧ пӧртысь власьт тэчасын Коми Республикаса канму чинъясын уджалысь йӧзлысь личнӧй делӧяс;

б) Коми Республикаса канму чинъясын уджалысь йӧзлысь, Коми Республикалӧн бырӧдӧм канму органъясса гражданскӧй служащӧйяслысь пенсионнӧй делӧяс, Коми Республикаса канму чинъясын уджалысь мортлӧн, коді кувсис, семьяӧ пырысьяслы вердысьӧс воштӧм вӧсна пенсия дорӧ быдтӧлысся содтӧд сьӧм йылысь делӧяс;
в) Коми Республикаса канму чинъясын да гражданскӧй служба чинъясын уджалысь йӧзлысь, кодъяслы индӧма уна вося уджысь пенсия, а сідзжӧ  вердысьӧс воштӧм вӧсна страхӧвӧй пенсия дорӧ быдтӧлысся содтӧд сьӧм босьтысьяслысь реестр;

г) Коми Республикаса веськӧдлан кадръяс резервӧ пыртӧм йӧзлысь персональнӧй делӧяс;

д) веськӧдлан кадръяс федеральнӧй резервӧ пыртӧм вылӧ Коми Республикаса Юралысьӧн вӧзъян йӧзлысь персональнӧй делӧяс;

е) Коми Республикаын муниципальнӧй служба чинъясын уджалысь муниципальнӧй служащӧйяслысь своднӧй лыддьӧг;

ж) гражданскӧй служащӧйяслысь своднӧй лыддьӧг, кодъяслӧн эм инӧд босьтны олан жыр ньӧбӧм вылӧ ӧтчыдысь мынтан субсидия, кодъяс сулалӧны  олан жыр ньӧбӧм вылӧ ӧтчыдысь мынтан субсидия босьтӧм вылӧ учёт вылын; дасьтӧ гражданскӧй служащӧйясӧн олан жыр ньӧбӧм вылӧ субсидияяс сетӧм вылӧ рӧскод сьӧмӧн могмӧдӧм вылӧ Коми Республикаса канму органъяс костын Коми Республикаса республиканскӧй сьӧмкудйысь сьӧм юклӧм йылысь Коми Республикаса Веськӧдлан котырлысь помшуӧм балаяс;

39) сетӧ кывкӧртӧдъяс татшӧм юалӧмъяс серти, кыдзи:

а) лыддьыны бырӧдӧмаӧн гражданскӧй служба чин, кутшӧм лӧсялӧ гражданскӧй службаын мӧд чинлы;

б) подулавтӧг пыртны (оз пыртны) служитан (уджалан) торъя кадколастъяс гражданскӧй служба стажӧ ;

40) сетӧ отсӧг Коми Республикаса Юралысьлы коррупциялы паныд удж  нуӧдан юкӧнын сылысь уджмогъяс збыльмӧдӧмын;

41) могмӧдӧ Коми Республикаса канму чинъясын уджалысь йӧзӧн, кодъяслы федеральнӧй оланпасъясӧн мукӧдтор абу урчитӧма, да гражданскӧй служащӧйясӧн кутӧдъясӧ, дзескӧдӧмъясӧ да корӧмъясӧ кутчысьӧмсӧ, кутшӧмъясӧс урчитӧма коррупциялы паныд удж нуӧдӧм могысь ;

42) примитӧ помкаяс да условиеяс аддзан да бырӧдан мераяс, кутшӧмъяс вӧсна Коми Республикаса канму чинъясын уджалысь йӧзӧн уджмогъяс збыльмӧдігӧн, кодъяслы федеральнӧй оланпасъясӧн абу урчитӧма мукӧдтор, да гражданскӧй служащӧйясӧн кывкутана чина могъяс збыльмӧдігӧн артмӧ интересъясын ёсьлун;

43) прӧверитӧ:

а) збыльӧсь-ӧ да тырвыйӧ-ӧ гражданаӧн, кодъяс кӧсйӧны уджавны Коми Республикаса олӧмӧ пӧртысь власьт тэчасын Коми Республикаса канму чинъясын, кодъяслы федеральнӧй оланпасъясӧн абу урчитӧма мукӧдтор, Администрацияын гражданскӧй служба чинъясын, чӧжӧс йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс, йӧзӧн, кодъяс уджалӧны Коми Республикаса олӧмӧ пӧртысь власьт тэчасын Коми Республикаса канму чинъясын, кодъяслы федеральнӧй оланпасъясӧн абу урчитӧма мукӧдтор, кодъяс уджалӧны Администрацияын гражданскӧй служба чинъясын чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс;

б)  збыльӧсь-ӧ да тырвыйӧ-ӧ гражданаӧн, кодъяс кӧсйӧны уджавны Коми Республикалӧн олӧмӧ пӧртысь власьт органъясса юрнуӧдысьясӧс вежысьяслӧн чинъясын,  чӧжӧс йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс, Коми Республикалӧн олӧмӧ пӧртысь власьт органъясса юрнуӧдысьясӧс вежысьяс чинъясын уджалысь гражданскӧй служащӧйясӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс; 

в) Коми Республикаса олӧмӧ пӧртысь власьт тэчасын Коми Республикаса канму чинъясын уджалысь йӧзӧн, кодъяслы федеральнӧй оланпасъясӧн абу урчитӧма мукӧдтор, Коми Республикалӧн олӧмӧ пӧртысь власьт органъясса юрнуӧдысьясӧс вежысьяс чинъясын уджалысь гражданскӧй служащӧйясӧн кутӧдъясӧ, дзескӧдӧмъясӧ да корӧмъясӧ кутчысьӧмсӧ, кутшӧмъясӧс урчитӧма коррупциялы паныд удж нуӧдӧм могысь;

г) Коми Республикалӧн олӧмӧ пӧртысь власьт органъясса юрнуӧдысьясӧс вежысьяс чинъясын уджавлысь гражданаӧн  гражданскӧй службаысь петӧм бӧрын федеральнӧй оланпасъясӧн урчитӧм случайясын наӧн уджалан сёрнитчӧм да (либӧ) гражданскӧй инӧда сёрнитчӧм кырымалӧм дырйи  дзескӧдӧмъясӧ кутчысьӧм;

44) видзӧдӧ йӧзлӧн, кодъяс уджалӧны Коми Республикаын муниципальнӧй чинъясын, йӧзлӧн рӧскод бӧрся, кодъяс уджалӧны Коми Республикаын муниципальнӧй чинъясын, кутшӧмъясӧс пыртӧма Коми Республикаын муниципальнӧй чинъяс лыддьӧгӧ, кӧні уджалігӧн уджмогъяс вӧчӧм серти колӧ сетны асланыс чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс,  а сідзжӧ налӧн  гӧтырлӧн (верӧслӧн) да тыр арлыдтӧм челядьлӧн рӧскод бӧрся;

45) видлалӧ-туялӧ:

 а) гражданскӧй служба чинъясын уджавны кӧсйысь гражданаӧн чӧжӧс йылысь, эмбур да эмбур сяма кӧсйысьӧмъяс йылысь сетӧм тӧдмӧгъяс; 

б) гражданскӧй служащӧйясӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь оланпастэчас серти сетӧм тӧдмӧгъяс;

в) гражданскӧй служащӧйясӧн кутӧдъясӧ, дзескӧдӧмъясӧ да корӧмъясӧ кутчысьӧм йылысь тӧдмӧгъяс, кутшӧмъясӧс урчитӧма коррупциялы паныд удж нуӧдӧм могысь;

г) гражданаӧн, кодъяс уджалісны гражданскӧй служба чинъясын, гражданскӧй служба вылысь петӧм бӧрын наӧн федеральнӧй оланпасъясӧн урчитӧм случайясын уджалан сёрнитчӧм да (либӧ) гражданскӧй инӧда сёрнитчӧм кырымалӧм дырйи дзескӧдӧмъясӧ кутчысьӧм йылысь тӧдмӧгъяс; 

46) видзӧдӧ Коми Республикаса канму учреждениеясын да организацияясын, кутшӧмъясӧс лӧсьӧдӧма Коми Республикаса олӧмӧ пӧртысь власьт органъяс водзын сувтӧдӧм могъяс збыльмӧдӧм вылӧ, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся;

47) участвуйтӧ аслас компетенцияын Коми Республикаса канму чинъясын уджалысь йӧзлӧн, кодъяслы федеральнӧй оланпастэчасъясӧн абу урчитӧма мукӧдтор, гражданскӧй служащӧйяслӧн, налӧн гӧтыръяслӧн (верӧсъяслӧн) да тыр арлыдтӧм челядьлӧн чӧжӧс, рӧскодъяс йылысь, эмбур да эмбур сяма кӧсйысьӧмъяс йылысь тӧдмӧгъяссӧ “Ӧтуввез” юӧртан да телекоммуникационнӧй везйын Коми Республикаса канму органъяслӧн официальнӧй сайтъясын йӧзӧдӧмын, а сідзжӧ тайӧ тӧдмӧгъяссӧ йӧзӧс юӧртан ставроссияса средствоясын йӧзӧдӧм вылӧ сетӧмын;

48) аслас компетенцияын нуӧдӧ мониторинг: 

а) Коми Республикаын меставывса асвеськӧдлан органъясын, муниципальнӧй организацияясын да учреждениеясын коррупция боксянь инӧд торкалӧмъясысь ӧлӧдан удж серти, а сідзжӧ наын коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм серти;

б) организацияясӧн коррупцияысь ӧлӧдан мераяс примитӧм серти кывкутана могъяс збыльмӧдӧм серти;

49) котыртӧ аслас компетенцияын коррупциялы паныд удж нуӧдӧм йылысь тӧдӧмлунъяс паськӧдӧмсӧ, а сідзжӧ видзӧдӧ Коми Республикаса канму учреждениеясын сійӧс котыртӧм бӧрся;  

50) сетӧ Коми Республикаса канму чинъясын уджалысь йӧзлы, гражданскӧй служащӧйяслы, Коми Республикаын муниципальнӧй служащӧйяслы да гражданалы сэтшӧм юалӧмъяс серти консультация, кутшӧмъяс йитчӧмаӧсь коррупциялы паныд удж нуӧдӧм йылысь Россия Федерацияса оланпастэчасӧн вӧдитчӧмкӧд, а сідзжӧ коррупция йылысь юӧръяс дасьтӧмкӧд;

51) аслас компетенцияын участвуйтӧ Коми Республикаса олӧмӧ пӧртысь власьт органъясын сійӧ мортлӧн, коді юӧртіс сыӧн тӧдмалӧм коррупция йылысь, оланпас серти инӧдъясӧ да интересъясӧ кутчысьӧмсӧ могмӧдӧмын, гражданскӧй служащӧйӧн удж вылӧ медалысьӧс (удж сетысьӧс) петкӧдлысьлы, Россия Федерацияса прокуратура органъясӧ, федеральнӧй канму мукӧд органӧ, Коми Республикаса канму органъясӧ коррупция боксянь инӧд торкалӧм вылӧ найӧс корӧм могысь кутшӧмкӧ йӧзлӧн став шыӧдчӧм йылысь быть юӧртӧмсӧ збыльмӧдӧмын;

52) оланпастэчас серти вӧчӧ коррупциялы паныд удж нуӧдан юкӧнын коррупция боксянь да мукӧд ногӧн инӧд торкалӧмысь ӧлӧдан органъяслысь мукӧд удж;

53) лӧсьӧдӧ да збыльмӧдӧ Коми Республикаса Юралысьӧн нуӧдан медиаполитика;

54) нуӧдӧ протокольнӧй мероприятиеяс Коми Республикаса Юралысьлӧн,  Коми Республикалӧн Веськӧдлан котырса Веськӧдлысьлӧн участвуйтӧмӧн;

55) пыртӧ вӧзйӧмъяс Коми Республика сӧвмӧдан юалӧмъяс серти;

56) котыртӧ Коми Республикаса Юралысьӧн, Коми Республикалӧн Веськӧдлан котырса Веськӧдлысьӧн да сійӧс вежысьясӧн гражданаӧс ас сёрниӧн примитӧм;

57) сетӧ отсӧг Коми Республикаса Юралысьӧн мобилизация кежлӧ дасьтысян да мобилизация юкӧнын канму политика збыльмӧдӧмын;
58) котыртӧ став ёрд органын Коми Республикаса Юралысьлысь, Коми Республикаса Веськӧдлан котырлысь видзӧдласъяс петкӧдлӧмсӧ;
59) могмӧдӧ Коми Республикаса Веськӧдлан котырлысь, Коми Республикалӧн Веськӧдлан котырса Веськӧдлысьлысь да сійӧс вежысьяслысь уджсӧ;
60)  участвуйтӧ “Удж видзан юкӧнын ӧткымын юалӧм йылысь”  Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн урчитӧм компетенцияын Коми Республика мутасын удж видзан юкӧнын канму политикалысь медшӧр туйвизьяс збыльмӧдӧмын;
61) збыльмӧдӧ урчитӧм пӧрадок серти Коми Республикаса канму учреждение учредитысьлысь уджсӧ да уджмогъяссӧ;
62) ладмӧдӧ социальнӧй, инженернӧй да транспорт инфраструктура объектъясӧ вермытӧмъяслы мытшӧдтӧг пыран условиеяс, сы лыдын кутшӧмъяс лоӧны Коми Республикаса канму учреждениеясӧн оперативнӧя веськӧдлӧм улын культура наследие объектъясӧн, кутшӧмъяс серти учредитысьлысь уджсӧ да уджмогъяссӧ збыльмӧдӧ Администрация (водзӧ – канму учреждениеяс);
63) ладмӧдӧ  Коми Республикаса олӧмӧ пӧртысь власьт органъяслысь уджсӧ Коми Республикалӧн войтыркостса, ортсы экономика да дінмукостса йитӧдъяс збыльмӧдігӧн;
64) могмӧдӧ Коми Республикаса Юралысьӧн либӧ Коми Республикаса Веськӧдлан котырӧн лӧсьӧдӧм сӧвещательнӧй, координационнӧй, консультативнӧй да мукӧд уджалан органлысь уджсӧ, кутшӧмъясӧс котыртӧмӧн да техническӧя, документационнӧя могмӧдӧ Администрация;

65) аслас уджмогъяс серти видзӧдӧ гражданскӧй служба да коррупция боксянь да мукӧд ногӧн инӧд торкалӧмысь ӧлӧдан юалӧмъяс серти оланпастэчас Коми Республикаын збыльмӧдӧм бӧрся;

66)  печать да юӧр сетан, телерадиовещание, йӧзӧдчан да полиграфия удж, Коми Республикаын социальнӧй реклама лӧсьӧдан да паськӧдан юкӧнын:

а) кырымалӧ урчитӧм пӧрадок серти йӧзӧдысь организацияяскӧд социальнӧй тӧдчанлуна литература лэдзӧм йылысь артмӧдчӧмъяс Коми Республикаса республиканскӧй сьӧмкуд сьӧм тшӧт весьтӧ;

б) кырымалӧ реклама паськӧдысьяскӧд да мукӧд колана организациякӧд уджалан йитӧдъяс да уджъёртасьӧм йылысь артмӧдчӧмъяс да сёрнитчӧмъяс Коми Республикаын социальнӧй реклама паськӧдан да меститан юалӧмъяс серти;

в) нуӧдӧ реклама паськӧдысьяслысь да мукӧд колана организациялысь реестр, кытчӧ пырӧ сы лыдын Коми Республикаын реклама лыд, паськӧдан да меститан инъяс йылысь юӧр;

г) котыртӧ да нуӧдӧ йӧзӧс юӧртан средствоясса уджалысьяслы семинаръяс, совещаниеяс, творчествоа конкурсъяс, участвуйтӧ Администрациялӧн уджалан туйвизьяс серти мукӧд мероприятие котыртӧмын да нуӧдӧмын;

д) котыртӧ социальнӧя тӧдчанлуна литератураын творчествоа проектъяс конкурс серти бӧрйӧмъяс;

е) лӧсьӧдӧ йӧзӧс юӧртан средствояс йылысь, кодъяс уджалӧны Коми Республикаын, мыччӧд база;


  ж) чукӧртӧ печать продукция серти Коми Республикаса быть колана экземпляр, пасйӧ сійӧс да босьтӧ учётӧ, могмӧдӧ сійӧс видзӧм да сыӧн вӧдитчӧм.
67) информатизация да связь юкӧнын:

а) лӧсьӧдӧ документ балаяс Коми Республикаын юӧра йӧзкотыр да электроннӧй веськӧдлан котыр сӧвмӧдан юкӧнын;

б) урчитӧм пӧрадок серти дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ юӧртан-коммуникация технологияяс серти да найӧс сӧвмӧдан да наӧн вӧдитчан туйвизьяс серти мониторинг йылысь юӧр;
в) лӧсьӧдӧ информатизация да связь сӧвмӧдан водзвыв петкӧдласъяс; 

г) лӧсьӧдӧ да сетӧ федеральнӧй олӧмӧ пӧртысь власьт органъясӧ Коми Республикаын информатизация да связь юкӧнын федеральнӧй уджтасъяс лӧсьӧдӧм да збыльмӧдӧм серти вӧзйӧмъяс;

д) уджмогъяс серти нуӧдӧ Коми Республикаын информатизация да связь юкӧнын федеральнӧй уджтасъяс збыльмӧдӧм серти мероприятиеяс;

е) лӧсьӧдӧ Коми Республикаын электроннӧй веськӧдлан котырлӧн удж боксянь юалӧмъяс серти методическӧй, техническӧй документъяс;
ж) лӧсьӧдӧ да сетӧ Коми Республикаса Веськӧдлан котырӧ информатизация да связь сӧвмӧдӧмӧ инвестиция ресурсъяс кыскӧм да наӧн вӧдитчӧм серти вӧзйӧмъяс, сы лыдын канму-аспом уджъёртасян ногъяс отсӧгӧн;

з) урчитӧм пӧрадок серти кырымалӧ федеральнӧй олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд, организацияяскӧд информатизация да связь юкӧнын уджъёртасьӧм да уджалан йитӧдъяс йылысь артмӧдчӧмъяс (сёрнитчӧмъяс);  лӧсьӧдӧ да сетӧ Коми Республикаса Веськӧдлан котырӧ информатизация да связь юкӧнын уджъёртасьӧм да уджалан йитӧдъяс йылысь артмӧдчӧм (сёрнитчӧм) балаяс, кутшӧмъясӧс кырымалӧны Коми Республикаса Веськӧдлан котыр да организацияяс, а сідзжӧ Коми Республикаса Веськӧдлан котыр да Россия Федерацияса субъектъяс костын;
и) нуӧдӧ информатизация юкӧнын юалӧмъяс серти Коми Республикаын меставывса асвеськӧдлан органъяслы методика боксянь отсӧг сетан мероприятиеяс;

к) котыртӧ Коми Республикаын юӧра йӧзкотырлӧн да электроннӧй веськӧдлан котырлӧн позянлунъясӧн да инструментъясӧн вӧдитчан юкӧнын олысьясӧс юӧрӧн могмӧдӧм да велӧдӧм;

л) нуӧдӧ конгрессъяс, конференцияяс, семинаръяс, выставкаяс да мукӧд мероприятие информатизация да связь юкӧнын юалӧмъяс серти;
м) урчитӧ Коми Республикаса олӧмӧ пӧртысь власьт органъяслы, Коми Республикаса канму учреждениеяслы ӧтувъя техническӧй политика Коми Республикалӧн информатизация юкӧнын, сы лыдын юӧрлӧн видзчысянлун политика, юӧртан системаяс да юӧртан ресурсъяс лӧсьӧдӧм, наӧн вӧдитчӧм да веськӧдлӧм дорӧ ӧтувъя корӧмъяс. Сӧгласуйтӧ юӧртан системаяс дорӧ, юӧртан ресурсъяс дорӧ да татшӧм системаяслӧн да ресурсъяслӧн техническӧй средствояс дорӧ найӧс ньӧбигӧн корӧмъяс. Ладмӧдӧ юӧртан да коммуникация технологияясӧн вӧдитчӧм серти мероприятиеяс;
н) котыртӧ:
Коми Республикаса олӧмӧ пӧртысь власьт органъяслӧн уджалан туйвизьяс серти официальнӧй юӧртан материалъяс лыдмӧдӧм; 
  Коми Республикаса олӧмӧ пӧртысь власьт органъясын да Коми Республикаса канму учреждениеясын автоматизируйтан уджъяс;
       о) котыртӧ юӧртан системаяс да юӧртан ресурсъяс уджӧдӧм да могмӧдӧм, а сідзжӧ могмӧдӧ Коми Республикаса олӧмӧ пӧртысь власьт органъясын да Коми Республикаса канму учреждениеясын лицензия боксянь веськыдлун;
п) компетенцияын збыльмӧдӧ дзоньвидзалун видзан юкӧнын юӧртан системаяс серти операторлысь уджъяс;
      р) юрнуӧдӧ “Веськӧдлӧм” канму автоматизируйтӧм юӧртан системалӧн дінму сегментӧн;
   с) уджалӧ Коми Республикаын электроннӧй ведомствокостса йитчӧмсӧ котыртӧм серти;

т) котыртӧ Коми Республикаын электроннӧй картаяс, сы лыдын универсальнӧй электроннӧй картаяс лэдзан, сетан да могмӧдан удж;
у)  котыртӧ Коми Республикаын канму да муниципальнӧй услугаяс сетӧмсӧ электроннӧй сетанног вылӧ технологическӧя вуджӧдан уджъяс;
ф)  лӧсьӧдӧ да сетӧ федеральнӧй олӧмӧ пӧртысь власьт органӧ, коді веськӧдлӧ пошта связь юкӧнын уджӧн, Коми Республикаын пошта связь вез бурмӧдӧм да сӧвмӧдӧм серти вӧзйӧмъяс;

х) сӧгласуйтӧ Коми Республикаын федеральнӧй пошта связь организацияясса пошта связь объектъяслысь уджалан кад;

ц) лӧсьӧдӧ да сетӧ Коми Республикаса Веськӧдлан котырӧ Коми Республикаса олӧмӧ пӧртысь власьт органъясын, Коми Республикаса канму органъясын, кутшӧмъясӧс лӧсьӧдӧма Коми Республикаса Юралысь, связьӧн вӧдитчанногсӧ техническӧя бурмӧдӧм серти вӧзйӧмъяс;

ч) дасьтӧ да сетӧ Коми Республикаса экономика министерствоӧ информатизация да связь юкӧнын наука туялан уджъяслӧн тӧдчана туйвизьяс серти вӧзйӧмъяс;
   ш) могмӧдӧ Канму да муниципальнӧй мынтысьӧмъяс йылысь канму юӧртан системаса оператор да сьӧмкуд чӧжӧслӧн администраторъяс, Коми Республикаса канму (муниципальнӧй) сьӧмкуд да асшӧрлуна учреждениеяс костын юӧрӧн йитчӧмсӧ;
     щ) котыртӧ Коми Республикаса юӧртан системаяслысь юӧра видзчысянлун могмӧдӧм серти удж, а сідзжӧ оланпасӧн видзан гусяторйӧ пырысь тӧдмӧгъяс видзан удж канму учреждениеясӧн нуӧдӧмсӧ, канму гусяторйӧ пырысь тӧдмӧгъяс видзӧмсӧ могмӧдан уджысь кындзи;
  э) котыртӧ эскӧдысь шӧринъясса уполномочитӧм йӧзлысь наӧн сетӧм кырымпас ключьяса сертификатъясын электроннӧй цифрӧвӧй кырымпасъяс канму учреждениеӧн эскӧдӧмсӧ;
    ю) котыртӧ Коми Республикаын эскӧдысь шӧринъясса кырымпас ключьяса сертификатъяс серти канму ӧтувъя реестр да Коми Республикалӧн канму власьт органъясса уполномочитӧм йӧзлӧн кырымпас ключьяса сертификатъяс серти реестр канму учреждениеӧн нуӧдӧмсӧ;

68) навигация удж юкӧнын:

а) могмӧдӧ Коми Республикаын навигация средствояслысь да налысь удж могмӧдан объектъяслысь уджалӧмсӧ;

б) ладмӧдӧ Коми Республикаса олӧмӧ пӧртысь власьт органъясӧн, Коми Республикаын меставывса асвеськӧдлан органъясӧн, Коми Республикаса канму учреждениеясӧн да Коми Республикаын муниципальнӧй учреждениеясӧн геоинформационнӧй системаясӧн, навигация-юӧртан системаясӧн, национальнӧй глобальнӧй навигация спутникӧвӧй система отсӧгӧн (ГЛОНАСС) техническӧй петан туйясӧн вӧдитчӧм кузя уджъяс;
69) урчитӧм пӧрадок серти юӧрӧн йитчӧ Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, организацияяскӧд;
70) лӧсьӧдӧ методическӧй индӧдъяс да рекомендацияяс Администрациялӧн компетенцияӧ пырысь юалӧмъяс серти;
71) дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ юӧртан-аналитика материалъяс Администрациялӧн компетенцияӧ пырысь юалӧмъяс серти;
72) сетӧ Коми Республикаса Веськӧдлан котырӧ Администрациялӧн компетенцияӧ пырысь юалӧмъяс серти уджъёртасьӧм да уджын йитӧдъяс йылысь артмӧдчӧмъяс (сёрнитчӧмъяс) олӧмӧ пӧртӧм (збыльмӧдӧм) йылысь юӧр;
73) урчитӧм пӧрадок серти вӧчӧ Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да босьтысьлысь уджъяс Администрацияӧс да канму учреждениеясӧс видзӧм вылӧ да Администрация водзын пуктӧм могъяс збыльмӧдӧм вылӧ урчитӧм сьӧм серти;
74) нуӧдӧ мероприятиеяс Администрацияӧс мобилизация кежлӧ дасьтӧм да мобилизация серти, ладмӧдӧ, видзӧдӧ да методическӧя могмӧдӧ канму учреждениеясын мобилизация серти мероприятиеяс;

75) нуӧдӧ войтырӧс дорйӧм серти мероприятиеяс Коми Республикаын войтырӧс дорйӧмсӧ котыртан да нуӧдан положение серти, кутшӧмӧс вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
76) нуӧдӧ Администрацияын да канму учреждениеясын пӧжарысь видзчысян мераяс лӧсьӧдӧм да збыльмӧдӧм серти мероприятиеяс;
77) нуӧдӧ терроризмысь да экстремизмысь видзчысян, на бӧрся колясъяс чинтан мероприятиеяс Коми Республикаын терроризмлы паныд удж нуӧдан комиссиялӧн помшуӧмъяс серти;

78) урчитӧм уджмогъяс серти участвуйтӧ  ускӧттьӧ да виччысьтӧмторъяс ӧлӧдӧмын да найӧс бырӧдӧмын удж збыльмӧдӧмын;
79) нуӧдӧ Администрация водзын пуктӧм могъяс збыльмӧдігӧн артмӧм архив фонд комплектуйтан юкӧнын мероприятиеяс;
80) могмӧдӧ делопроизводство нуӧдӧм, канму гусяторйӧ пырысь тӧдмӧгъяслӧн да оланпасӧн видзан мукӧд юӧрлӧн гуся ногӧ кутчысьӧм да  сійӧс дорйӧм;
81) оланпастэчасӧн урчитӧм пӧрадок серти видзӧ Администрациялы мукӧд канму власьт органӧн, предприятиеӧн, учреждениеӧн да организацияӧн сетӧм канму гусяторйӧ пырысь аспасъяс, тӧдмӧгъяс, а сідзжӧ наӧн гусьӧн видзан тӧдмӧгъяс;

82) техническӧя видзӧны юӧр оланпастэчас серти;

83) вӧчӧ канму заказчиклысь Коми Республикаса канму чинъясын уджалысь йӧзӧс да Коми Республикаса канму гражданскӧй служащӧйяслы уджсикасын содтӧд тӧдӧмлун сетӧм серти, а сідзжӧ Администрациялысь уджсӧ могмӧдӧм вылӧ вузӧс, уджъяс, услугаяс ньӧбӧм серти уджсӧ;

84) могмӧдӧ  Коми Республикалӧн канму могъяс вылӧ вузӧс, уджъяс, услугаяс ньӧбигӧн донъяс да вузӧс номенклатура (услуга сикасъяс) серти мониторинг, водзӧ висьталӧм, водзвыв планируйтӧм, сьӧмкудйӧ пыртӧм, контрактация да индӧм закупкаясӧн веськӧдлӧм;

85) урчитӧм пӧрадок серти кырымалӧ урчитӧм удж юкӧнын канму могъяс вылӧ  вузӧс, уджъяс, услугаяс ньӧбӧм вылӧ канму контрактъяс;

86) урчитӧм пӧрадок серти видлалӧ гражданалысь, канму органъяслысь, меставывса асвеськӧдлан органъяслысь, организацияяслысь, налӧн чина йӧзлысь Администрацияӧ воӧм шыӧдчӧмъяссӧ;

87) збыльмӧдӧ мукӧд уджмог (удж) Россия Федерацияса оланпастэчас, Коми Республикаса оланпастэчас, Коми Республикаса Юралысьлӧн, Коми Республикаса Веськӧдлан котырлӧн помшуӧмъяс (тшӧктӧмъяс) серти.

ІV. Канму услугаяс

        9. Тайӧ Положениелӧн II юкӧдын индӧм уджъяс збыльмӧдӧм вылӧ Администрация сетӧ татшӧм канму услугаяс:

1) сетӧ печатнӧй изданиеяслысь быть колана экземпляръясӧн, печатнӧй изданиеяслысь быть колана экземпляръяс йылысь юӧртан изданиеясӧн, печатнӧй изданиеяс йылысь юӧрӧн вӧдитчӧм вылӧ корӧм серти, кутшӧмъясӧс йӧзӧдӧма организацияясӧн, кодъяс вӧчӧны ассьыныс уджсӧ Коми Республикаын;

2) гражданалӧн да юридическӧй кывкутысьяслӧн корӧмъяс серти сетӧ Администрацияын видзан либӧ архивысь фонд архивнӧй документъяс серти архивнӧй справкаяс, архивнӧй копияяс, архивнӧй выпискаяс.
V. Инӧдъяс

10. Канму удж збыльмӧдӧм могысь, урчитӧм уджалан юкӧнъясын канму услугаяс сетӧм могысь Администрация вермӧ:
1) урчитӧм пӧрадок серти корны да босьтны Коми Республикаса канму власьт органъяссянь, Коми Республикаын меставывса асвеськӧдлан органъяссянь, учреждениеяссянь, организацияяссянь, чина йӧзсянь, гражданасянь юӧр, кутшӧм колӧ Администрациялӧн удж юкӧнӧ пыртӧм юалӧмъяс серти помшуӧмъяс примитӧм вылӧ, а сідзжӧ ассьыс удж збыльмӧдӧм вылӧ колана документъяс, справочнӧй да мукӧд материал;
2) корны да босьтны Коми Республикаса олӧмӧ пӧртысь власьт тэчасын органъяссянь, Коми Республикаын меставывса асвеськӧдлан органъяссянь видзӧдан помшуӧмъяс (тшӧктӧмъяс) збыльмӧдӧм йылысь юӧр;
3) сетны Коми Республикаса олӧмӧ пӧртысь власьт тэчасын органъяслы Коми Республикаса Юралысьлӧн, Коми Республикаса Веськӧдлан котырлӧн компетенцияын юалӧмъяс серти материалъяс да вӧзйӧмъяс дасьтӧм кузя тшӧктӧмъяс;
4) дасьтӧ урчитӧм пӧрадок серти аслас компетенцияын федеральнӧй олӧмӧ пӧртысь власьт органъясӧ, кодъясӧс уполномочитӧма оперативно-розыскнӧй удж вылӧ, Россия Федерацияса прокуратура органъясӧ, федеральнӧй канму мукӧд органӧ, Россия Федерацияса субъектъяслӧн канму органъясӧ, федеральнӧй олӧмӧ пӧртысь власьт органъяслӧн мутас органъясӧ, меставывса асвеськӧдлан органъясӧ, предприятиесӧ, организацияясӧ да ӧтйӧза ӧтувъясӧ ыстӧм вылӧ запросъяс йылысь, кутшӧм налӧн эмӧсь  тӧдмӧгъяс Коми Республикаса олӧмӧ пӧртысь власьт органъясса юрнуӧдысьясӧс вежысьяс чинъясын уджалысь Коми Республикаса канму гражданскӧй служащӧйяслӧн, налӧн гӧтыръяслӧн (верӧсъяслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь коррупциялы паныд удж нуӧдӧм могысь урчитӧм кутӧдъясӧ, дзескӧдӧмъясӧ да корӧмъясӧ наӧн кутчысьӧм йылысь, а сідзжӧ мукӧд юалӧм серти;
5)  аслас компетенцияын ӧтув уджавны инӧд видзан органъяскӧд, федеральнӧй канму мукӧд органкӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд, канму да муниципальнӧй организацияяскӧд, гражданакӧд, граждана йӧзкотыр институтъяскӧд, йӧзӧс юӧртан средствояскӧд, наука да мукӧд организациякӧд;

6)  нуӧдны гражданакӧд да чина йӧзкӧд налӧн сӧгласие серти сёрни да босьтны насянь чӧжӧс, рӧскод йылысь, эмбур да эмбур сяма кӧсйысьӧмъяс да мукӧд материал йылысь сетӧм тӧдмӧгъяс серти гӧгӧрвоӧдӧмъяс;

7) урчитӧм пӧрадок серти нуӧдӧ гражданскӧй служба да коррупция боксянь да мукӧд ногӧн инӧд торкалӧмысь ӧлӧдан юкӧнын Коми Республикаса канму органъяслысь удж серти прӧверка;

8) корны Администрациялӧн удж юкӧнӧ пыртӧм юалӧмъяс решитӧм вылӧ Коми Республикаса канму учреждениеясӧс, наука да мукӧд организацияӧс, ученӧйясӧс да специалистъясӧс, Коми Республикаса канму органъясын уджалысьясӧс;

9) лӧсьӧдны координационнӧй, сӧвещательнӧй да экспертнӧй органъяс (сӧветъяс, комиссияяс да уджалысь группаяс, коллегияяс, сы лыдын ведомствокостса) Администрациялӧн уджалан юкӧнӧ пырысь юалӧмъяс серти;

10) лӧсьӧдны да нуӧдны республикаса канму власьт органъясӧс кадръясӧн могмӧдан юалӧмъяс серти мыччӧд база;

11) сетны гӧгӧрвоӧдӧмъяс Администрациялӧн уджалан юкӧнӧ пыртӧм юалӧмъяс серти;

12) лэдзны аслас компетенцияын инӧда актъяс (тшӧктӧмъяс, тшӧктӧдъяс, инструкцияяс), а сідзжӧ методическӧй индӧдъяс да сетны  гӧгӧрвоӧдӧмъяс;
13) нуӧдны коррупциялы паныд удж нуӧдӧм вылӧ веськӧдӧм мукӧд мероприятие;

14) урчитӧм пӧрадок серти вынсьӧдны ведомствоса наградаяс да ошкӧмъяс, урчитны найӧс сетан пӧрадок;

15) збыльмӧдны мукӧд инӧд Россия Федерацияса оланпастэчас серти да Коми Республикаса оланпастэчас серти.

VІ. Удж котыртӧм

11. Администрацияӧн веськӧдлӧ Коми Республикаса Юралысьлӧн  Администрацияса юрнуӧдысь (водзӧ – Администрацияса юрнуӧдысь), кодӧс индӧ чинӧ Коми Республикаса Юралысь Коми Республикаса Юралысьлӧн уджмогъяс кадколаст вылӧ да вештӧ  чинысь Коми Республикаса Юралысь.

Администрацияса юрнуӧдысь кӧть кутшӧм кадӧ вермӧ юӧртны уджысь эновтчӧм йылысь. Уджысь эновтчӧм йылысь юалӧм видлалӧ оланпастэчас серти Коми Республикаса Юралысь.
12.  Администрацияса юрнуӧдысь:

1) збыльмӧдӧ Коми Республикаса Юралысьлысь помшуӧмъяс (тшӧктӧмъяс) да видзӧдӧ найӧс олӧмӧ пӧртӧм бӧрся;
2) видзӧдӧ Россия Федерацияса Президентлысь, федеральнӧй олӧмӧ пӧртысь власьт органъяслысь, Коми Республикаса Юралысьлысь, Коми Республикаса Веськӧдлан котырлысь помшуӧмъяс (тшӧктӧмъяс) збыльмӧдӧм серти Коми Республикаса олӧмӧ пӧртысь власьт тэчасын органъяслӧн удж бӧрся;
3) курируйтӧ туйвизьяс:

а)  Коми Республикалӧн войтыркостса, ортсы экономика да дінмукостса йитӧдъяс, канму пытшкӧс политика збыльмӧдан да сӧвмӧдан юкӧнын;
б) кансяма ютыръяскӧд, профсоюзнӧй, религиознӧй да мукӧд ӧтйӧза котыркӧд да ӧтувкӧд ӧтвылысь уджалан юкӧнын;
в) канму да муниципальнӧя веськӧдлан, юӧртан политика да юӧр видзан юкӧнын;
4) ладмӧдӧ Коми Республикаса олӧмӧ пӧртысь власьт тэчасын органъяслысь удж, кутшӧмъяс пырӧны Коми Республикаса Юралысьлӧн веськӧдлӧм улӧ, да сетӧ налы тшӧктӧмъяс;
5) юрнуӧдӧ Администрациялӧн уджӧн да  ачыс кывкутӧ сылы сетӧм уджмогъяс збыльмӧдӧм вӧсна;
6) юрнуӧдӧ Администрацияса Юрнуӧдысьӧс вежысьясӧн, Администрациялӧн тэчас юкӧдувса юрнуӧдысьясӧн, юклӧ на костын кывкутана могъяс;
7) урчитӧм пӧрадок серти индӧ чинӧ да вештӧ чинысь Администрацияса уджалысьясӧс;

8) аслас компетенцияын котыртӧ конкурс серти бӧрйӧм, Администрацияса уджалысьясӧс аттестуйтӧм, сетӧ Коми Республикаса канму гражданскӧй служащӧйяслы Коми Республикаса канму гражданскӧй службалысь класснӧй чинъяс, решайтӧ мукӧд юалӧм, мый йитчӧма Администрацияын Коми Республикаса канму гражданскӧй служба нуӧдӧмкӧд;
9) кырымалӧ Администрациялӧн удж юалӧмъяс серти тшӧктӧдъяс, тшӧктӧмъяс, сы лыдын Администрациялысь тшӧктӧдъяс, тшӧктӧмъяс кырымалӧм вылӧ Администрацияса Юрнуӧдысьӧс вежысьяслы уджмогъяс сетӧмын;
10) вынсьӧдӧ Коми Республикаса республиканскӧй сьӧмкудйын ӧнія финансӧвӧй во кежлӧ артыштӧм сьӧмкуд ассигнование серти Администрациялысь сьӧмкуд смета;

11) уджалысьяслӧн урчитӧм медыджыд штат лыд да уджысь мынтысян фонд серти вынсьӧдӧ Администрациялысь тэчас да штатнӧй расписание;

12) вӧдитчӧ финансӧвӧй средствоясӧн Администрациялӧн  сьӧмкуд смета серти да эмбурӧн  оланпастэчас серти ;
13)  Администрация нимсянь уджалӧ эсканпастӧг, петкӧдлӧ сійӧс став канму да ёрд органын, меставывса асвеськӧдлан органын, организацияясын;

14) Администрация нимсянь эсканпастӧг кырымалӧ, вежлалӧ да  дугӧдӧ гражданскӧй да инӧда сёрнитчӧмъяс, сы лыдын канму контрактъяс, медым могмӧдны Администрациялы сетӧм уджмогъяс.
13. Администрациялысь медыджыд штат лыдсӧ да Администрацияса Юрнуӧдысьӧс вежысьяслысь лыдсӧ вынсьӧдӧ Коми Республикаса Юралысь.

14. Администрацияса Юрнуӧдысьӧс вежысьясӧс индӧ чинӧ да вештӧ чинысь Администрацияса Юрнуӧдысь Коми Республикаса Юралыськӧд сёрнитчӧмӧн.
Администрацияса Юрнуӧдысьӧс вежысьяс ӧтпырйӧ вермӧны лоны Администрацияса веськӧдланінъяслӧн начальникъясӧн.
15. Кор Администрацияса Юрнуӧдысь мыйкӧ дыра абу, сылысь кывкутана могъяссӧ вӧчӧ Администрацияса Юрнуӧдысьӧс вежысьяс пиысь ӧти Администрацияса Юрнуӧдысьлӧн помшуӧм серти.

Кор эм Администрацияса Юрнуӧдысьлӧн прӧст чин, Администрацияса Юрнуӧдысьлысь кывкутана могъяс сетӧм йылысь помшуӧм примитӧ Коми Республикаса Юралысь.
16. Администрациялӧн тэчас юкӧдувъяс йылысь положениеяс, а сідзжӧ чина уджаланартъяс, Администрацияса уджалысьяслӧн чина инструкцияяссӧ  вынсьӧдӧ Администрацияса Юрнуӧдысь урчитӧм пӧрадок серти.

17. Мобилизация да мобилизация кежлӧ дасьтысьӧм, торъя связь юалӧмъяс серти Администрациялӧн тэчас юкӧдувъяс йылысь положениеяссӧ, чина уджаланартъяссӧ, налӧн уджалысьяслысь чина инструкцияяссӧ вынсьӧдӧ Коми Республикаса Юралысь.
Коми Республикаса Юралысьлӧн

2016 во вӧльгым тӧлысь 1 лунся 130 №-а Индӧд дорӧ

2 №-а СОДТӦД
Коми Республикаса Юралысьлӧн вынтӧмӧн лыддян индӧд
ЛЫДДЬӦГ

1) “Коми Республикаса Юралысьлӧн Администрация йылысь” Коми Республикаса Юралысьлӧн 2015 во ӧшым тӧлысь 11 лунся 145 №-а Индӧд”;
2) “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2016 во лӧддза-номъя тӧлысь 24 лунся 86 №-а Индӧд дорӧ содтӧдлӧн 2 пункт;
3) “Коми Республикаса Юралысьлӧн Администрация йылысь” Коми Республикаса Юралысьлӧн 2015 во ӧшым тӧлысь 11 лунся 145 №-а Индӧдӧ вежсьӧм пыртӧм йылысь” Коми Республикаса Юралысьлӧн 2016 во моз тӧлысь 24 лунся 107 №-а Индӧд.

